
ოზურგეთის მუნიციპალიტეტის  საკრებულოს წევრის- საკრებულოს 
განათლების, კულტურის, სპორტის, ახალგაზრდულ საქმეთა, ჯანმრთელობის 

დაცვისა და სოციალურ საკითხთა კომისიის თავმჯდომარის ლელა საჯაიას

ა        ნ      გ       ა      რ        ი       შ       ი

16.07.2015 წ.-დან 16.08.2015-მდე  განხორციელებული საქმიანობის შესახებ

ოზურგეთის მუნიციპალიტეტის საკრებულოს განათლების , კულტურის, 
სპორტის, ახალგაზრდულ საქმეთა, ჯანმრთელობისა და სოციალურ საკითხთა 
კომისია  ახორციელებს ,,ადგილობრივი თვითმმართველობის შესახებ“ 
საქართველოს ორგანული კანონით, საკრებულოს რეგლამენტით  და კომისიის 
დებულებით განსაზღვრულ უფლებამოსილებას.

საქმიანობას წარვმართავ  2015 წლის სამუშაო გეგმის შესაბამისად, 
რომელიც დამტკიცებულია საკრებულოს ბიუროს მიერ 2015 წლის 31 იანვარს.

 ზემოაღნიშნულ პერიოდში  კომისიამ მოიწვია ორი სხდომა,  რომლებზეც 
განიხილა საკითხები:

1.ოზურგეთის მუნიციპალიტეტის ნაგომრის ადმინისტრაციული
ერთეულის მცხოვრებ რუსუდან იოსელიანის განცხადების შესახებ.

2.ინფორმაცია-ოზურგეთის მუნიციპალიტეტის დვაბზუს
ადმინისტრაციულ ერთეულში არსებული შ. რადიანის სახლ-მუზეუმის ეზოს
შეღობვის სამუშაოების მიმდინარეობის თაობაზე.

3. .ინფორმაცია-ოზურგეთის მუნიციპალიტეტის ცხემლისხიდის
ადმინისტრაციულ ერთეულში არსებული გ.სალუქვაძის სახლ-მუზეუმის
თაობაზე.

კომისიის წევრებმა მოისმინეს ინფორმაციები, დღის წესრიცით



გათვალისწინებულ საკითხებზე, აღნიშნეს, რომ შ. რადიანის სახლ-მუზეუმის
ეზოში შემოუღობაობის გამო ნადგურდება უნიკალური ჯიშის ხეხილი და ვაზი,
კვლავ გადაუწყვეტელია გ. სალუქვაძის სახლ-მუზეუმის მოვლა-პატრონობისა და
დაფინანსების საკითხი, კომისიის წევრებმა იმსჯელეს და შესაბამისი
გადაწყვეტილება მიიღეს რუსუდან იოსელიანის განცხადების თაობაზე.
სხდომაზე გამოითქვა აზრი-მუნიციპალიტეტის ბიუჯეტში განათლების 
ხელშეწყობის მუხლშიგათვალისწინებული 50-ათასი ლარით, მიზნობრივად 
გაუხარჯაობის შემთხვევაში , დაფინანსდეს მუნიციპალიტეტის 
პირველკლასელები თანაბრად.

4.ინფორმაცია პროექტის ,,კიბო განაჩენი არაა“ მიმდინარეობის შესახებ.

გენდერული საკონსულტაციო საბჭოს პროექტის „კიბო განაჩენი არ არის“ 
პრეზენტაცია გაიმართა დღეს საკრებულოს სხდომათა დარბაზში, რომლის იდეის 
ავტორი , საკრებულოს დეპუტატი ლალი სიჭინავაა. პრეზენტაციას, რომელიც 
იდეის ავტორმა, პირადი მაგალითის საფუძველზე წარმოადგინა, გენდერული 
საკონსულტაციო საბჭოს წევრებთან ერთად მუნიციპალიტეტების და მხარის 
ხელმძღვანელი პირები ესწრებოდნენ.
პროექტი „კიბო განაჩენი არ არის“ ორი თვეა რაც ხორციელდება. ამ ხნის 
განმავლობაში გენდერული საკონსულტაციო საბჭოს წევრებმა ოზურგეთის 
მუნიციპალიტეტის 13 სოფლიდან 50-მდე ონკოლოგიური ავადმყოფი მოიძიეს, 
რომელთაც ფსიქოსარეაბილიტაციო კურსი ჩაუტრადათ. 

პროექტი ოზურეგთის მუნიციპალიტეტმა 9 ათასი ლარით დააფინანსა.

5.მოქალაქეთა წერილების განხილვა;

კომისია მიესალმება ინოვაციურ და უპრეცედენტო პროექტს საქართველოს 
თვითმართველობათა ისტორიაში, რომელიც ადგილობრივ გადაწყვეტილებათა 
მიღების პროცესში საზოგადოების აქტიურ ჩართვას, ციფრული ტექნოლოგიების 
გამოყენებით გეგმავს და რომელიც პირველად ოზურგეთის მუნიციპალიტეტში 
განხორციელდება.პროექტი,  "მართე სახლიდან",მოგეხსენებათ, გურიის 
ახალგაზრდული რესურსცენტრის ევრაზიის თანამშრომლობის ფონდის 
ფინანსური მხარდაჭერით იწყებს.პროექტის პარტნიორი და მხარდამჭერია 
ოზურგეთის მუნიციპალიტეტის საკრებულო, სადაც ელექტრონული 
მმართველობის სტანდარტები დაინერგება, ხოლო საკრებულოს სხდომები 
ონლაინ რეჟიმში ტრანსლირდება. ადგილობრივი ბიუჯეტიდან უკვე გამოიყო 
თანხები საჭირო ტექნიკურ აღჭურვილობის შესაძენად. სამიზნე 10 სოფლის 
ახალგაზრდები სოფლად არსებული პრიორიტეტების თვითმმართველობისათვის 
გაცნობის მიზნით, აქტიური ჩართვებიან ელექტრონული მმართველობის 
პოპულარიზაციის საქმეში, ვიდეო ადვოკატირების მექანიზმების, სოციალური 
მედიის გამოყენებით. 
მოხარული ვართ, რომ ოზურგეთის მუნიციპალიტეტის საკრებულო კიდევ ერთი 
მნიშვნელოვანი სიახლის მხარდამჭერია. გადაწყვეტილებათა მიღების პროცესში 
მოქალაქეთა ჩართულობის გაზრდა ერთ-ერთი უმთავრესი ამოცანაა. 



დარწმუნებული ვართ, რომ პროექტი „მართე სახლიდან“ დაგვეხმარება ამ მიზნის 
მიღწევაში.სასურველია,  მუნიციპალიტეტის თითოეული მოქალაქე გახდეს 
მართვის პროცესის მონაწილე, უნდა გავუზიაროთ ხელისუფლება ხალხს. ერთად 
უნდა განვსაზღვროთ და შევადგინოთ ბიუჯეტი, მისი მთავარი ორიენტირები. 
საზოგადოების თითოეული წევრი უნდა მონაწილეობდეს ბიუჯეტის შედგენაში, 
მისი განაწილებასა და ხარჯვაში, რათა ყველამ იგრძნოს ვალდებულება. 
დამეთანხმებით ალბათ, ერთად შედგენილი კარგი ბიუჯეტი , როგორც საკუთარი 
ოჯახის, ასევე მუნიციპალიტეტის შემთხვევაში, დაგვეხმარება ვიმყოფინოთ 
შემოსავალი. სწორედ ამ პროცესებში, რეალური თვითმართველობის შექმნაში 
დაგვეხმარება პროექტი „მართე სახლიდან.“ 

აგვისტოს ომის 7 წლისთავთან დაკავშირებით დღეს ადგილობრივი 
ხელისუფლების წარმომადგენლებმა რუსეთ-საქართველოს ომში დაღუპული 
ოზურგეთელი ჯარისკაცების საფლავები გვირგვინებით შეამკეს. 

2008 წლის 8 აგვისტოს საომარი მოქმედებების დროს სამი ოზურგეთელი 
სამხედრო დაიღუპა: თემურ ჭიტაძე (სოფელი გურიანთა), თამაზ ნიკიტინი 
(ქალაქი ოზურგეთი) და ზაურ თენიეშვილი (ქალაქი ოზურგეთი).

ჯარისკაცების საფლავებზე დღეს სახელმწიფო რწმუნებული-
გუბერნატორთან გია სალუქვაძესთან ერთად, მუნიციპალიტეტის საკრებულოს 
თავმჯდომარე დავით დარჩია,გამგებელი მერაბ ჭანუყვაძე,  საკრებულოს წევრები 
და ქალაქის მერი ბეგლარ სიორიძე იმყოფებოდნენ. 

ოზურგეთის საკათედრო ტაძრის მოძღვარმა მღვდელმა გიორგი ბარამიძემ 
და ოზურგეთის მუნიციპალიტეტის კულტურის, სპორტის და ტურიზმის 
განვითარების ცენტრთან არსებულმა მგალობელ-მომღერალთა გუნდმა 
„შემოქმედმა“ ომში დაღუპულ გმირის თემურ ჭიტაძის საფლავთან ოზურგეთელი 
მებრძოლების სულის მოსახსენიებელი პანაშვიდი აღავლინეს. 

მუნიციპალიტეტის ხელმძღვანელობამ ომში დაღუპული ჯარისკაცის 
თემურ ჭიტაძის ოჯახს ანგარიშზე ფულადი თანხა ჩაურიცხა.

14 აგვისტოს ოზურგეთის მუნიციპალიტეტში, ტრადიციული 
დღესასწაული „გომისმთობა“ -2015 გაიმართა.

კურორტი გომისმთა, რომელიც გამორჩეულია თავისი უნიკალური 
ლანდშაფტითა და სამკურნალო კლიმატით, ყოველ ზაფხულს უმარავ 
დამსვენებელს მასპინძლობს. ყოველწლიურად აქ აგვისტოს თვეში დღესასწაული 
„გომისმთობა“ იმართება. 
შეჯიბრებები ფარიკაობასა და მინი ფეხბურთში, კარვების კონკურსი, 
ტრადიციული დოღი, ხოლო დასასრულს ჯგუფ „ბანი“-სა და მომღერალ დავით 
კენჭიაშვილის კონცერტი - აი, ასეთი მრავალფეროვანი პროგრამით აღნიშნეს 
გომისმთობა , როგორც დამსვენებლებმა, ადგილობრივებმა, ასევე სპეციალურად 
დღესასწაულზე დასასწრებად ჩამოსულმა ტურისტებმა, მეზობელი 
მუნიციპალიტეტებიდან მოწვეულმა სტუმრებმა, მხარის ხელმძღვანელმა პირებმა 
და ადგილობრივი ხელისუფლების წარმომადგენლებმა.
სპორტულ შეჯიბრებებში გამარჯვებულებს სამახსოვრო პრიზები და დიპლომები 
ოზურგეთის მუნიციპალიტეტის გამგებელმა მერაბ ჭანუყვაძემ, საკრებულოს 
თავმჯდომარემ დავით დარჩიამ და თავმჯდომარის მოადგილემ დიმიტრი 
კვერღელიძემ გადსაცეს. ღონისძიება ოზურგეთის მუნიციპალიტეტის გამგეობის 
კულტურის, სპორტისა და ტურიზმის განვითარების სამსახურის ორგანიზებით 
ჩატარდა.



კომისია დიდი გულისყურით გაითვალისწინებს ბიუროს წევრების 

შენიშვნებს და რეკომენდაციებს.

კომისიის თავმჯდომარე: ---------------------/ ლელა საჯაია/

ლელა საჯაია

კომისიის თავმჯდომარე

განათლების,კულტურის,სპორტის,ახალგაზრდულ საქმეთა,ჯანმრთელობისა და სოციალურ 
საკითხთა კომისია


